
ᐃᓱᒪᒋᔭᒃᓵ 

ᒥᑦᑎᒪᑕᓕᐅᑉ ᕼᐋᒻᒪᓚᖏᑦ (ᒥᑦᑎᒪᑕᓕᒃ) ᑕᐃᒪᙵᓕᒫᖅ ᐅᖃᐅᓯᖃᐃᓐᓇᖅᑐᑦ ᐊᑭᕋᖅᑐᕐᓂᕐᒥᓂᒃ ᑲᔪᓯᖁᔭᐅᓂᐊᓄᑦ ᑖᔅᓱᒪ 

ᓴᓇᐅᒪᓂᐊᑕ 2 ᐅᒃᑑᑎᖓᓄᑦ ᐊᖏᓕᒋᐊᕆᔪᒪᑎᓪᓗᒋᑦ ᓄᓘᔮᒻᒥ ᐅᔭᕋᖕᓂᐊᖅᑐᑦ. ᕼᐋᒻᒪᓚᒃᑯᑦ ᐅᓪᓗᒥᒧᑦ ᓱᓕ ᐊᖏᕋᑎᒃ 

ᐊᖏᓕᒋᐊᕆᔭᐅᔪᒪᔪᒥᒃ. ᐃᓱᒫᓘᑎᖃᓪᓚᕆᒃᑐᒍᑦ ᑎᒥᖓᑕ ᐹᕕᓐᓛᓐᑯᑦ ᑐᑭᓯᐅᒪᙱᓐᓂᖏᑕ ᐊᑐᖅᑕᐅᓲᖑᓂᐊᑕ ᐃᓄᐃᑦ 

ᖃᐅᔨᒪᔭᑐᖃᖏᑦ (IQ) ᐊᒻᒪᑦᑕᐅᖅ ᐊᒃᑐᐃᓂᖃᕈᑎᖏᑦ ᖃᓄᑎᒋᑭᐊᖅ (ᐅᕝᕙᓗ ᖃᓄᑎᒋᐅᙱᑦᑐᕐᓗ) ᑐᓴᕆᐊᕝᕕᐅᓂᕗᑦ 

ᐃᓚᐅᖃᑕᐅᓂᕆᔭᕗᓪᓗ, ᑐᑭᖃᑦᑎᐊᖅᑐᒃᑯᑦ ᐃᓕᖅᑯᓯᒃᑯᑦ, ᐱᕙᓪᓕᐊᔭᐅᓂᖓᑕ ᐅᒃᑑᑎᒋᔭᐅᓇᓱᒃᑑᑉ ᓴᓇᔪᒪᓂᕐᒧᑦ. 

ᐊᖏᔪᐋᓗᓐᓂ ᐃᓚᑰᓂᖃᒻᒪᑕ ᑐᑭᓯᐅᒪᔾᔪᑎᒋᔭᐅᔪᑦ ᖃᐅᔨᓵᕆᔭᖏᒍᑦ ᑲᒪᒋᔭᐅᔪᑦ ᑎᒥᐊᑕ ᐹᕕᓐᓛᓐᑦ ᓵᙵᔭᖃᖅᖢᑎᒃ ᑕᒪᐃᓐᓂᒃ 

ᐊᕙᑎᓕᕆᔪᓂᒃ ᐃᓅᖃᑎᒌᓄᓪᓗ ᐃᓱᒪᒋᔭᒃᓴᓄᑦ. ᐅᖃᐃᓐᓇᖅᐳᒍᑦ ᐅᓪᓗᒥᒧᑦ ᑎᒥᖓ ᐹᕕᓐᓛᓐᑦ ᑖᒃᑯᐊᓗ ᖃᐅᔨᒪᔨᑕᖏᑦ 

ᐊᖅᐸᓯᓗᐊᖅᑐᒥᒃ ᓇᑭᙶᕈᑖᓂᒃ ᐱᔾᔪᑎᒋᔭᐅᔪᒧᑦ, ᐃᒃᐱᒋᔭᖃᓐᓂᖏᑕᓗ ᐃᓄᐃᑦ ᖃᐅᔨᒪᔭᑐᖃᖏᓂᑦ ᐱᓕᕆᐊᒥᒍᑦ 

ᑲᒪᒋᔭᕇᖅᓯᒪᔭᖏᑎᒍᑦ. ᑖᒃᑯᐊ ᓲᕐᓗ ᐃᓄᐃᑦ ᖃᐅᔨᒪᓂᖓ ᖃᓪᓗᓈᑉ ᖃᐅᔨᒪᓂᖓᑎᑐᑦ − ᓇᐄᓴᐅᑎᖃᖅᑐᑐᑦ − 

ᑐᕌᒐᖃᖅᑎᑕᐅᑐᐃᓐᓇᖅᑐᑦ ᐃᑲᔪᐃᔾᔪᑎᖃᕈᑕᐅᓇᓱᒃᖢᑎᒃ ᖃᐅᔨᓵᕆᔭᒥᓄᑦ ᑲᒪᒋᔭᐅᓂᖃᖅᖢᑎᒃ ᐆᒪᔪᑦ ᑕᑯᒃᓴᐅᔪᓄᑦ ᐊᒻᒪᓗ 

ᐃᓅᖃᑎᒌᒃᑐᓕᕆᔨᓄᑦ ᖃᐅᔨᓴᖅᑎᖏᑕ. ᐊᖏᓂᕆᔭᖓ ᐊᒻᒪᓗ ᑐᑭᖃᕈᑎᖏᑦ ᑐᓐᓂᕆᔭᐅᓯᒪᔪᑦ ᑖᒃᑯᓄᖓ ᐊᓐᓂᕈᓲᑎᖏᓐᓄᑦ 

ᓇᓗᓇᐃᖅᑕᐅᓂᑰᔪᑦ ᐃᓚᐅᖃᑕᐅᔪᓄᑦ ᐊᖏᓂᖅᓴᐅᔪᒃᑯᑦ ᐊᓚᙳᐊᖅᖢᒍ ᑕᑯᒃᑕᐃᓕᒪᓪᓗᒍᓘᓐᓃᑦ. 

ᑕᑯᒃᓴᕈᖅᑕᐅᓯᒪᕗᖅ ᑕᒪᓐᓇ ᓴᖅᑭᑎᖅᓯᒪᔪᓄᑦ ᖃᐅᔨᓵᓄᑦ ᐅᓂᒃᑳᕆᔭᐅᓯᒪᔪᑦ ᕿᑭᖅᑕᓂᒃᑯᓐᓄᑦ, ᑲᒪᒋᔭᐅᓂᑰᔪᑦ ᑖᒃᑯᓄᖓ 

ᐃᑯᒪᐅᑉ ᖃᐅᔨᒪᔮ ᖃᐅᔨᓴᖅᑏᑦ ᑎᒥᖓᑕ. ᐃᒡᓗᖔᖓᒍᑦ ᐊᒃᑎᒋᓂᕆᓂᐊᑕ ᓇᐄᓴᐅᑎᓕᐊᖏᑕ ᓇᓗᓇᐃᕆᓂᕋᖅᑕᖏᑦ ᑎᒥᖓᑕ 

ᐹᕕᓐᓛᓐᑦ ᐊᒻᒪᓗ ᐅᓂᒃᑳᕆᔭᐅᓯᒪᔪᖅ ᐃᓗᐊᒍᑦ ᑖᔅᓱᒪ ᐅᐃᒍᕆᔭᖓ ᑭᖑᓪᓕᖅᐹᑉ ᐊᕙᑎᒧᑦ ᐊᒃᑐᐃᔭᓄᑦ ᐅᓂᒃᑳᓕᐊᑦ ᓄᓘᔮᒻᒥ 

ᓴᓇᔭᐅᓂᕆᔮᑕ – ᓴᓇᐅᒪᓂᐊᑕ 2 ᐅᒃᑑᑎᖓ (NIRB 08MN053), ᓴᓇᐅᒪᓂᐊᑕ 2 ᐅᒃᑑᑎᖓ - ᐱᓗᐊᖅᖢᒍ ᐃᓂᒃᓴᓕᐊᕆᔭᖅ 

ᐅᒃᑑᑎᒋᔭᐅᔪᒧᑦ ᓄᓇᓯᐅᑎᑯᑖᒧᑦ − ᑖᓐᓇ ᖁᑦᑎᓛᒥᒃ ᐊᖏᔪᐋᓗ `ᖕᒥᒃ ᐊᓯᔾᔩᒐᔭᓐᓂᖃᖅᑐᖅ ᓄᓇᖁᑎᖏᓐᓄᑦ ᓱᓇᒃᑯᑖᖏᓄᓪᓗ 

ᐊᑐᖅᑕᐅᓲᑦ ᐃᓄᖏᑕ ᒥᑦᑎᒪᑕᓕᖕᒥᐅᑦ. ᐊᒃᑐᐃᓂᖃᕆᕗᖅ ᐱᖅᑯᓯᖃᖅᑏᑦ ᑐᑭᖃᖅᑎᑖᑕ ᐊᖏᔫᓂᖃᕈᑖᓄᓪᓗ ᐃᓄᖏᓄᑦ 

ᒥᑦᑎᒪᑕᓕᖕᒥᐅᑦ ᑐᕌᖅᑎᑕᖏᑦ ᓄᓇᖏᓄᑦ, ᐃᓂᐅᔪᓄᑦ ᐊᒻᒪᑦᑕᐅᖅ ᓱᓇᒃᑯᑖᕆᓲᖏᓄᑦ. ᐃᓱᒫᓘᑎᖃᕋᑦᑕ ᑖᔅᑐᓴᐅᑉ 

ᐃᓱᖃᕈᑎᒋᓲᖓᑕ ᐱᓗᐊᖅᑐᖅ ᑐᑭᖃᖅᑎᑕᖅ ᖃᓄᐃᑦᑐᒥᒃ ᑐᓴᕋᓱᐊᕈᑎᓂᒃ ᐱᓕᕆᐋᓂᒃ ᑲᒪᓂᖏᑦ ᑎᒥᐊ ᐹᕕᓐᓛᓐᑦ 

ᐊᑐᖅᓯᒪᔭᖏᑕ ᓇᓪᓕᖅᓯᓯᒪᔪᑦ ᐊᑐᕆᐊᖃᖅᑎᑕᐅᔪᓄᑦ ᑖᔅᓱᒪᐅᑉ ᑐᑭᖃᓪᓚᑦᑖᖅᑐᒥᒃ “ᑐᓴᕋᓱᐊᕈᑏᑦ ᐊᒃᑐᖅᑕᐅᔪᑦ ᓄᓇᓕᖃᖅᑐᑦ 

ᐃᓄᒋᔭᖏᓄᑦ”. 

ᑖᒃᑯᐊ ᐅᒃᐱᕆᑦᑎᐊᙱᑕᕗᑦ ᑐᙵᕕᒃᓴᐅᔪᓐᓇᕐᓂᖏᑦ ᓱᓕᓪᓚᑦᑖᕐᓂᕆᔭᖏᑕᓗ ᐃᓚᖏᑦ ᐃᓅᖃᑎᒌᓄᑦ ᖃᐅᔨᓴᕈᑕᐅᓲᑦ 

ᖃᐅᔨᓴᐃᔾᔪᑎᖏᑦ ᑎᒥᖓᓄᑦ ᐹᕕᓐᓛᓐᑦ ᐱᓕᕆᓂᕋᖅᑕᐅᓂᑰᔪᑦ. ᐃᓱᒫᓘᑎᖃᖅᑐᒍᑦ ᑕᒪᒃᑯᓂᖓ ᓚᐄᓴᓐᓯᖃᖅᑎᑕᐅᓂᖏᑕ 

ᐃᓅᖃᑎᒌᓄᑦ ᖃᐅᔨᓴᕈᑎᓄᑦ ᖃᐅᔨᓵᖑᔪᓂᒃ. ᐅᖃᐃᓐᓇᖅᑐᒍᓪᓕ ᑖᓐᓇ ᐊᑐᕈᒪᔭᖅ ᓴᓇᐅᒪᓂᐊᑕ 2 ᐅᒃᑑᑎᖓ ᐊᖏᔪᐋᓗᖕᒥᒃ 

ᐅᑎᖅᑎᑕᒃᓴᐅᙱᑦᑐᓂᒡᓗ ᐱᐅᙱᑦᑐᓂᒃ ᐊᒃᑐᐄᓂᖃᓐᓂᐊᖅᑐᖅ ᓄᓇᖏᓄᑦ, ᓱᓇᒃᑯᑖᙱᓐᓄᑦ ᐊᒻᒪᑦᑕᐅᖅ 

ᐊᓐᓂᕆᓲᑎᖃᐅᓯᕆᔭᐅᓂᖏᓄᑦ ᐱᖅᑯᓯᖃᕈᑕᐅᕝᕕᐅᓲᑦ, ᓂᕿᑦᑎᐊᕙᖕᒥᒃ ᐱᔪᓐᓇᕐᓂᖏᓄᑦ, ᑭᓇᒃᑰᓂᖏᓄᓪᓗ ᓇᓗᓇᐃᕆᔾᔪᑕᐅᓲᑦ 

ᐃᓄᖏᓐᓄᑦ ᒥᑦᑎᒪᑕᓕᖕᒥᐅᑦ. 

ᐅᖃᐃᓐᓇᖅᑐᒍᓪᓕ ᑖᓐᓇ ᑎᒥᖓᑕ NIRB ᐊᑐᖁᓯᒪᔭᖏᑦ ᓴᖅᑭᔮᑦᑎᐊᖅᑎᑦᑎᓗᑎᒃ “ᑐᓴᕋᓱᐊᕈᑏᑦ ᐊᒃᑐᖅᑕᐅᔪᑦ ᓄᓇᓕᖃᖅᑐᑦ 

ᐃᓄᒋᔭᖏᓄᑦ” ᓇᓪᓕᖅᑕᐅᓯᒪᙱᑦᑐᖅ, ᐱᓗᐊᖅᑐᒥᒡᓕ “ᑐᓴᕋᓱᐊᕈᑏᑦ” ᐃᓚᒋᐊᕆᔭᐅᒐᔭᕈᓂ ᐅᖃᐅᓯᖅᑕᒥᒃ “ᑐᑭᖃᑦᑎᐊᖅᑐᒥᒃ”, 

ᓴᖅᑮᔭᐅᓯᒪᔪᖅ ᐱᖁᔭᓕᕆᔨᓄᑦ ᐃᓱᒪᓕᐅᕆᑎᓪᓗᒋᑦ ᑲᓇᑕᐅᑉ ᐃᖅᑲᖅᑐᐃᕝᕕᒡᔪᐊᕆᔭᖏᑦ. ᐊᐃᕙᕗᒍᑦ ᑖᓐᓇ “ᐱᔭᕆᐊᖃᓐᓂᖓ 

ᑐᓴᕋᓱᐋᕆᓂᕐᒥᒃ” ᑖᒃᑯᐊᓗ ᑭᒡᓕᓯᓂᐊᕆᔭᓂᑯᑦ ᑐᓴᕆᐊᕋᓱᐊᕆᓂᒻᒧᑦ ᑐᑭᖃᑦᑎᐊᓐᓂᖏᑕᓗ, ᐅᓪᓗᒥᒧᑦ ᓇᓪᓕᖅᑕᐅᓯᒪᙱᑦᑐᑦ 

ᑎᒥᖓᓄᑦ ᐹᕕᓐᓛᓐᑦ. 

ᒥᑦᑎᒪᑕᓕᐅᑉ ᕼᐋᒻᒪᓚᖏᑕ ᑲᑎᒪᔨᖏᑦ ᐱᖁᔨᕗᒍᑦ ᓄᓇᕘᒥ ᐊᒃᑐᖅᑕᓄᑦ ᕿᒥᕐᕈᐃᔨᑦ ᑲᑎᒪᔨᖏᑦ (ᐊᕙᑎᓕᕆᔨᑦ) ᐊᑐᓕᖁᔨᕗᑦ 

ᑎᒥᖓ ᐹᕕᓐᓛᓐᑯᑦ ᓴᓇᐅᒪᓂᐊᑕ 2 ᐅᒃᑑᑎᖓ ᐊᖏᖅᑕᐅᖁᓇᒍ. ᐅᒃᐱᕈᓱᒃᑐᒍᑦ ᓴᓇᔭᐅᔪᒪᓂᖓ ᑕᕝᕘᓇ ᐊᖏᔪᐋᓗᖕᒥᒃ 



ᐅᑎᖅᑎᑕᒃᓴᐅᙱᑦᑐᒥᒡᓗ ᐱᐅᙱᑦᑐᓂᒃ ᐊᒃᑐᐃᓂᖃᓐᓂᐊᖅᑐᑦ ᑕᕆᐅᒧᑦ ᓄᓇᒧᓪᓗ ᐆᒪᔪᑦ ᐊᐅᓚᔾᔪᓯᐊᑕ ᐃᖏᕐᕋᔾᔪᑎᖏᓄᑦ, 

ᑖᒃᑯᐊ ᑕᒪᐃᓐᓂᒃ ᑐᙵᕕᒋᓲᕗᑦ ᐊᕐᕌᒍᒐᓴᓄᑦ ᓯᕗᓂᒧᑦ ᓂᕿᖃᑦᑎᐊᕈᑎᒥᒃ, ᐱᖅᑯᓯᖃᑎᒌᑦ ᐊᓐᓇᐅᒪᓂᖏᓐᓄᑦ, ᐃᓱᒪᑦᑎᒍᑦ 

ᖃᓄᐃᙱᑦᑎᐊᕈᑎᑦᑎᓐᓄᑦ, ᐃᓅᓯᖃᑦᑎᐊᕈᑎᒧᑦ ᑭᓇᐅᓂᑦᑎᒍᓪᓗ − ᐃᓅᓪᓗᑕ − ᑐᙵᕕᒋᓪᓚᕆᓲᑎᓐᓂᒃ. ᑎᒥᖓ ᐹᕕᓐᓛᓐᑯᑦ 

ᖃᐅᔨᓵᖏᓄᑦ ᓇᓗᓇᐃᕈᑎᖏᑦ ᑐᑭᓯᐅᒪᔾᔪᑎᓪᓗ ᐅᓪᓗᒥ ᐃᑲᔪᐄᙱᑦᑐᑦ ᐃᓱᒪᓕᐅᕆᔭᐅᓂᑰᔪᓂᒃ ᐊᒃᑐᐊᔪᑦ 

ᐃᓅᖃᑎᒌᑦ−ᑮᓇᐅᔭᓕᐅᕈᑎᒃᓴᑦ (ᐊᒻᒪᑦᑕᐅᖅ ᐱᖅᑯᓯᒃᑯᑦ) ᐊᒃᑐᐄᓂᖃᕈᑖᑕ ᐊᖏᓕᒋᐊᕈᑎᐅᑉ, ᐅᓂᒃᑳᕆᔭᐅᓯᒪᓂᖓ ᒪᓕᒃᖢᒍ 

ᐃᓗᐊᓂ ᐅᐃᒍᕆᔭᖓ ᑭᖑᓪᓕᖅᐹᑉ ᐊᕙᑎᒧᑦ ᐊᒃᑐᐃᔭᓄᑦ ᐅᓂᒃᑳᓕᐊᑦ ᓄᓘᔮᒻᒥ ᓴᓇᔭᐅᓂᕆᔮᑕ – ᓴᓇᐅᒪᓂᐊᑕ 2 ᐅᒃᑑᑎᖓ 

NIRB ᓇᓗᓇᐃᕈᑖ ᓇᐄᓴᐅᑦ. 08MN053. 

 

ᑕᕝᕘᓇ ᐅᒃᐱᕈᓱᙱᑐᒍᑦ ᓴᓇᔭᐅᔪᒪᔪᖅ ᓴᖅᑮᓂᐊᒻᒪᑦ, ᐅᓪᓗᒥᐅᔪᒃᑯᑦ, ᐃᓱᖃᐅᑖᒍᑦ ᐱᕚᓪᓕᐅᑎᓂᒃ ᓄᓇᓕᑦᑎᓐᓄᑦ ᐅᕝᕙᓘᓐᓃᑦ 

ᕿᑭᖅᑖᓘᑉ ᐅᐊᖕᓈᑕ ᐊᕕᒃᓯᒪᓂᖓᓄᑦ. ᐃᓱᒪᓕᐅᕆᔭᐅᔾᔪᑖ ᑖᓐᓇ ᐅᒃᑑᑎᒋᔭᐅᓇᓱᒃᑐᖅ ᓴᖅᑮᒐᔭᓐᓂᐊᑕ ᐃᓱᖃᐅᑖᒍᑦ 

ᐱᕚᓪᓕᐅᑎᓂᒃ ᐃᓱᒪᓕᐅᕆᔭᐅᔪᓐᓇᖅᑐᖅ ᑭᓯᐊᓂ ᑮᓇᐅᔭᑎᒍᑐᐊᑦᑎᐊᖅ ᐱᕈᕈᑎᒥᒃ ᑕᐅᑐᒐᖃᕈᑎᒃ ᐱᐅᓂᕋᕈᑖ ᐱᕚᓪᓕᐅᑎᑐᐊᖅ 

ᓴᓇᐅᒪᓂᐅᑉ II ᐊᖏᓕᒋᐊᕈᑖᓄᑦ. ᑎᒥᖓ ᐹᕕᓐᓛᓐᑦ ᐱᓪᓚᕆᒡᓗᑎᒃ ᐱᓇᓱᐋᓪᓗᑎᒃ ᑲᒪᒋᔭᖃᖅᓯᒪᙱᓚᑦ ᕿᒥᕐᕈᐃᓪᓚᑦᑖᓐᓂᕐᒥᒃ 

ᐃᓗᐃᑦᑑᔪᒥᒡᓗ ᑎᑎᕋᐅᓯᖃᕐᓂᒻᒥᒃ ᓴᖅᑭᒃᑲᔭᓪᓗᐊᖅᑐᑦ ᐃᓅᖃᑎᒌᓄᑦ, ᐊᕙᑎᑦᑎᓐᓄᑦ ᐊᒻᒪᑦᑕᐅ ᐱᖅᑯᓯᖃᖅᑏᑦ ᐊᑭᓕᕆᐊᓕᖏᓐᓄᑦ 

ᐅᒃᑑᑎᒋᔭᐅᔪᒧᑦ. ᑖᒃᑯᐊ ᐱᕐᔪᐋᕌᓗᖕᒥᑦ ᐊᒃᑐᐃᓂᖃᕈᓐᓇᖅᑐᑦ ᖃᓄᐃᙱᑦᑎᐊᕈᑖᓄᑦ ᖃᑕᙳᑎᒌᑦ ᐊᒻᒪᑦᑕᐅᖅ ᓄᓇᓕᒋᔭᑦᑎᓐᓄᑦ.  

 

ᐅᔾᔨᕆᔭᖃᖅᐳᒍᑦ ᓈᒻᒪᙱᑦᑐᒥᒃ ᐃᓂᓪᓚᖓᔪᖃᑉᒪᑦ ᓇᓗᓈᕿᔾᔪᑎᐅᔪᓂᒃ ᐱᓪᓗᒋᑦ ᑖᒃᑯᐊ ᑎᒥᖓ ᐹᕕᓐᓛᓐᑯᑦ ᐊᒃᑐᐃᔪᓄᑦ 

ᕿᒥᕐᕈᐃᔾᔪᓯᖏᓄᑦ, ᐅᒃᑑᑎᒋᔭᑦ ᒥᑭᓕᕆᔾᔪᑎᒃᓴᑦ ᐱᓕᕆᐋᖏᓂᒃ, ᐊᒻᒪᓗ ᐱᖃᓯᐅᑎᔪᑦ ᐊᖏᔫᑎᐅᓂᖏᑦ ᐃᓗᓕᕆᔭᖏᑦ ᑖᔅᓱᒪ 

ᓴᓇᔭᐅᔪᒪᓂᐊᔫᑉ, ᐱᓗᐊᖅᑐᑦ ᐅᓯᑲᖅᑕᐃᔾᔪᑎᖏᑦ ᓄᓇᓯᐅᑎᑯᑖᓪᓗ ᐊᖅᑯᑎᒃᓴᕆᔮ. ᐃᓱᒫᓘᑎᖃᖅᑐᒍᑦ ᑖᒃᑯᐊ ᓄᓇᕘᒥ 

ᐊᒃᑐᖅᑕᓄᑦ ᕿᒥᕐᕈᐃᔨᑦ ᑲᑎᒪᔨᖏᑦ (ᐊᕙᑎᓕᕆᔨᑦ) ᓈᒻᒪᙱᓗᐊᖅᑐᒥᒃ ᑐᑭᓯᐅᒪᔾᔪᑎᓂᒃ ᐱᓯᒪᓂᖏᑕ ᐊᒃᑐᐊᔪᑦ ᑎᒥᖓ 

ᐹᕕᓐᓛᓐᑯᑦ ᐅᒃᑑᑎᖓᑕ ᑐᑭᓯᐅᒪᑦᑎᐊᓪᓗᑎᒃ ᐃᓱᒪᓕᐅᕆᒐᔭᕈᑖᓄᑦ ᑖᔅᓱᒧᖓ.  

 

ᕼᐋᒻᒪᓚᒃᑯᑦ ᑲᑎᒪᔨᖏᑦ ᐃᓱᒫᓗᒃᑐᑦ ᑭᒡᓕᖃᐅᓯᐊᓄᑦ ᐃᓯᕕᖓᓂᐊᑕᓗ ᑎᒥᖓ ᐹᕕᓐᓛᓐᑦ ᖃᐅᔨᓵᕆᔭᖏᑕ ᐊᒻᒪᓗ ᐱᓪᓚᑦᑖᓪᓗᑎᒃ 

ᓱᓕᔪᖅᓴᐃᒻᒪᖔᑕ ᐊᖏᔫᓪᓚᕆᓐᓂᐊᑕ, ᓴᖅᑭᑐᐃᓐᓇᕆᐊᓖᑦ ᐃᓅᖃᑎᒌᑦ−ᑮᓇᐅᔭᓕᐅᕈᑎᒃᓴᑦ ᐊᒃᑐᐃᓂᖏᑦ. ᐅᓄᖅᑐᐋᓗᐃᑦ 

ᓴᖅᑭᑐᐃᓐᓇᕆᐊᓖᑦ ᐃᓅᖃᑎᒌᑦ−ᑮᓇᐅᔭᓕᐅᕈᑎᒃᓴᑦ ᐊᒃᑐᐃᓂᖃᐅᓯᖏᑦ ᐊᒃᑐᐊᕗᑦ ᐃᓱᒫᓘᑎᖏᑕ ᑲᑎᒪᔩᑦ ᑭᒡᓕᖃᕈᑖᑕ 

ᐃᓱᒋᔮᑕᓗ ᐃᓕᖅᑯᓯᕆᔭᐅᓂᕋᐃᔾᔪᑖ ᖃᓄᖅ ᐃᓄᐃᑦ ᐱᖅᑯᓯᖏᑕ ᐃᓄᐃᓪᓗ ᖃᐅᔨᒪᓂᖓ IQ ᐃᓱᒪᒋᔭᖏᓪᓗ ᑕᒪᐃᑎᒍᑦ ᑖᒃᑯᐊ 

ᑭᒃᑯᓕᒫᓂᒃ ᑐᓴᕋᓱᐊᕐᓂᖏᑦ ᑲᔪᓯᑦᑎᐊᖅᓯᒪᖕᒪᖔᑦ ᐃᓄᓐᓄᑦ ᒥᑦᑎᒪᑕᓕᖕᒥᐅᓄᑦ, ᐊᒻᒪᓗ ᐃᓕᖅᑯᓯᐅᓂᑯᑦ ᖃᐅᔨᓵᕆᔭᖃᖅᖢᑎᒃ 

ᐊᑐᖅᓯᒪᔭᕕᓂᕆᔭᖏᑕ. 

 

ᑎᒥᖓ ᐹᕕᓐᓛᓐᑦ ᐃᓱᓚᒋᔭᖃᖅᑐᖅ ᐅᓄᖅᓯᕙᓪᓕᐊᓪᓗᑎᒃ ᐊᒃᑐᐃᓂᖃᕈᑎᖏᑦ ᐃᓕᓐᓂᐊᕈᑏᑦ ᐱᓕᒻᒪᒃᓴᐅᑎᓪᓗ, ᑮᓇᐅᔭᓕᐅᕈᑎᑦ 

ᐃᖅᑲᓇᐅᔮᓪᓗ, ᑮᓇᐅᔭᒃᑯᑦ ᐱᕙᓪᓕᐊᔾᔪᑏᑦ ᐃᒻᒥᒃᑯᓪᓗ ᒪᑭᒪᔪᓐᓇᐅᑎᑦ, ᕿᑐᙱᐅᕈᑎᑦ ᑖᒃᓰᔭᐃᔾᔪᑎᓪᓗ ᐊᒻᒪ ᐊᐅᓚᑕᐅᓂᖓᓄᑦ 

ᓯᕗᓕᐅᕆᔭᖃᕈᑖᑕᓗ ᐱᐅᓂᕋᐃᓪᓗᑎᒃ ᑕᐅᑐᒃᑕᒥᒍᑦ. ᑖᒃᑯᐊ ᐱᐅᔪᒥᒃ ᐃᓗᓕᖃᐅᒐᓛᒃᑐᑦ ᐅᖃᐅᓯᖏᑦ ᑖᒃᑯᓄᖓ. ᐃᓚᖓᒍᑦ 

ᑮᓇᐅᔭᒃᑯᑦ ᐱᕚᓪᓕᐅᑎᒐᓛᒃᑕᖃᖅᑐᖅ ᐃᓄᖕᓄᑦ. ᑖᒃᑯᐊ ᐱᕚᓪᓕᐅᑎᒃᓴᑦ ᐱᐅᓛᒃᑯᑦ ᑐᑭᓯᐅᒪᔭᐅᔭᕆᐊᓖᑦ ᐊᒃᑐᐊᓂᖃᓐᓂᖏᑕᓗ 

ᐃᓅᖃᑎᒌᒃᑐᒃᑯᑦ ᐊᑭᓖᔭᕆᐊᖃᓲᕆᔭᖏᑦ ᐊᒃᑐᐊᑲᐅᑎᒋᓲᑦ ᐱᐅᓂᕋᑖᓄᑦ ᑮᓇᐅᔭᓕᐅᕈᑎᓄᑦ.  

 

ᐊᐱᕆᕗᒍᑦ ᑖᓐᓇ ᓴᓇᐅᒪᓂᐊᑕ 2 ᐅᒃᑑᑎᖓ ᐊᖏᖅᑕᐅᖁᓇᒍ ᒫᓐᓇᐅᔪᖅ ᑎᑭᓐᓇᓱᖕᓂᓕᒫᖓᓄᑦ ᑎᒥᖓ ᐹᕕᓐᓛᓐᑦ 

ᓴᖅᑮᓪᓚᑦᑖᕈᓐᓇᓪᓗᑎᒃ ᑎᑭᑦᑎᔪᓐᓇᕐᓂᐊᑕ ᐃᖅᑲᓇᐃᔭᖅᑎᒃᓴᖏᓄᑦ ᑎᑭᓐᓇᓱᐊᒐᖏᓂᒃ, ᒪᓕᒍᓐᓇᕐᓂᖓᑕ ᑲᔪᓰᓐᓇᖅᑐᒥᒃ 

ᐅᑎᖅᓯᒪᓂᕋᖅᑖᑕ ᐊᒃᓱᕈᐋᖃᓐᓂᐊᕈᑖᓄᑦ ᐃᓄᐃᑦ ᖃᐅᔨᒪᓂᖓ IQ ᖃᐅᔨᓵᖏᓐᓄᑦ, ᐅᔾᔨᖅᓴᐅᑎᖏᓐᓄᑦ, ᒥᑭᓕᒋᐊᕈᑎᓄᑦ 

ᐊᑐᖅᑕᐅᓲᖑᔪᓄᑦ ᐊᒻᒪᑦᑕᐃᖅ ᑐᓴᕋᓱᐊᕆᓂᖓᓄᑦ ᓄᓇᓕᐅᔪᒧᑦᓗ. ᐊᐱᕆᕗᒍᑦ ᐱᕕᖃᖅᑎᑕᐅᔪᒪᓪᓗᑕ ᐅᓪᓗᒐᓴᖕᓂᒃ 

ᓱᓇᒃᑯᑖᒃᓴᓂᒡᓗ ᐊᑐᕈᓐᓇᖅᑕᑦᑎᓐᓂᒃ ᑲᒪᒋᔭᖃᕈᑎᒃᓴᕗᑦ ᐃᓅᖃᑎᒌᖕᓂᒃᑯᑦ ᐊᓯᐊᒍᓪᓗ ᐃᓕᖅᑯᓯᐅᓲᖑᔪᓄᑦ ᓄᓇᓕᑦᑎᓐᓂ 

ᐱᐅᓯᕚᓪᓕᖅᑎᑦᑎᓂᐊᖅᑐᑦ ᑲᒪᒋᔭᖃᕈᓐᓇᕐᓂᖏᑕ ᒥᑦᑎᒪᑕᓕᖕᒥᐅᑦ ᐃᑲᔫᓯᐊᕈᑎᖃᓕᓪᓗᑎᒃ ᐱᓕᒻᒪᒃᓴᐃᔾᔪᑎᒃᓴᑎᒍᑦ 

ᐃᖅᑲᓇᐃᔮᒃᑯᓪᓗ ᒪᑐᐃᕈᑎᔪᒃᑯᑦ. ᐱᔪᒪᕗᒍᑦ ᑖᒃᑯᓇᙵᑦ ᑎᒥᖓ ᐹᕕᓐᓛᓐᑦ ᓴᖅᑮᖁᓪᓗᒋᑦ ᐊᓯᖔᖏᓐᓂᒃ ᐃᓱᒪᒋᔭᒃᓴᐅᔪᓂᒃ 

ᐊᑐᒐᒃᓴᐅᔪᓂᒡᓗ ᐅᓪᓗᒥᐅᔪᖅ ᐊᑐᕈᒪᔮᑕ ᐊᖅᑯᑎᒃᓴᖏᓐᓄᑦ ᓄᓇᓯᐅᑎᑯᑖᓕᐅᕈᒪᔮᑕ.  
 


